Nafarroako Parlamentuko Mahaiak, 2017ko otsailaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako eremu ez euskaldunean D ereduan matrikulatzeko eskabideak direla-eta Hezkuntza Departamentuan jaso diren ikastetxeen komunikazioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 27an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen Alberto Catalán Higuerasek, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, idatziz erantzun dakizkion:

– Jaso al du departamentuak ikastetxeen komunikaziorik, Nafarroako eremu ez euskaldunean D ereduan matrikulatzeko eskabideak direla-eta?

– Nork bidali du? Zehaztu izen-abizenak eta ikastetxean daukan kargua.

– Zer informazio dauka komunikazioak? Zehaztu kasu zehatz bakoitza.

– Zer arauditan oinarrituta bidali zaio departamentuari?

Corellan, 2017ko otsailaren 22an.

Foru parlamentaria: Alberto Catalán Higueras

